
Talooyinka Gurmadka Jawiga 
 
Waxaa Talooyinka Gurmadka Jawiga (Cimilada) laga heli karaa Seattle City Light, 
Isticmaalada Dadweynaha ee Seattle, Gaadiidka Seattle iyo Waaxda Qorshaynta iyo 
Horumari 
 
Seattle waxay mar-welba la kulmi kartaa xaalad deg-deg ah oo cimilada la xidhiidha. 
Xogtani waxay bixinaysaa taleefonada gurmadka iyo talooyin ku-saabsan sidii aad 
lafahaaga iyo hantidaada u ilaashanaysid.* 
 
Tusmada: 
Biyo-saaris  
Soo butaacidda Bulaacadaha 
Ka hor-tagga dhibaatooyin oo caafimaad ee ka immanaya bulaacadaha soo 
butaaca 
Xilliyada ay korontadu maqantahay  
Waddooyinka iyo dhinaca waddada ee dadka lugeeya ay maraan  
Dhulguurada  
Xidhiidhka Gurmadka  
Khayraadka kale 
 
 Inkire: Xaaladaha deg-deggu waa kuwo gaar ah. Waa in aan xogtan la isku-

halayn oo aan laga soo qaadin sida keliya ee lagu dhaqaaqayo marka ay xaalado 
gaar ahi jiraan. Waxaad qaadataa go'aan  kuu saamaxaya in aad sida ugu 
wanaagsan wax ugaga qabatid xaaladda deg-degga ah ee cimilada la xidhiidha. 

    
Biyo-saais 

• Hubi habka biyo- saarista gurigaaga. Habka biyo-saarista guriga shakhsiga oo 
la ilaaliyo waa xil saaran qofka guriga leh. 
 

• Waxaad hubisaa in habka biyo-saarista ee gurigaaga uu gurigaaga  biyaha ka 
saaray, balse uusan ku dhacayn guriga dariskaaga. Abid biyaha aad iska 
saaraysid ha ka-shubin meel taag ah oo aad u fooroorta. 

• Nadiifi majaroorka iyo biyo shubyada. Xilliyada roobabka iyo jiilaalka 
majaroorkaaga toddobaadkiiba hal-mar hubi. Hal dabayl ama duufaan ayaa 
xidhi karaa hannaanka biyo shubka ee sida fiican u socday. 

• Caleemaha ka xaadh. Caleemuhu waxay xaanibi karaan biyu shubka, taasi oo 
daadad dhalin karta. 

• Si aad u heshid faah-faahin dheeraad ah oo ku-saabsan adeegga qaadidda 
qashinka ee Isticmaalada dadweynaha ee Seattle, soo wac (206)684-3000. 

• Biyuhu waa sababta ugu weyn ee keeta dagganaansho la'aanta dhulka 
foorarka ah, wuxuuna keenaa dhul guurka iyo carro-guurka. Hubi in meesha 
uu gurigaagu ku yaallo ay ka jiraan astaamo muujinaua in ay carradu 
dhaqaaqayso, sida geedo janjeedhsan, ama dhulka oo qar-qarxay iyo 
cidhifyada waddada ee ay maraan dadka lugaynaya. Haddii ay wax dhibaato 
ahi ku haysato, la xidhiidh injineerada carrada (eeg bogga xayaysiiska, 
qaybta "Engineers-Geotechnical-Soils") si aad xaaladda qiimayn ugu 
samaysid.  

• Guud ahaan, geedaha iyo dhirta ay xididdadoodu adagyihiini carro-guurka 
way ka- hortagaan laakiin dhul- guurka majoojin karaan. 

 
 
 



Soo -butaacidda Bulaacadaha 
 

•  Bulaacadaha gurigaaga ka soo baxa waxay ku biiraan khadka weyn ee 
bulaacadda waddada hoos marta. Bulaacadaha laamaha ah ee guryaha ka soo 
baxa ilaalintooda waxaa mas'uul ka ah qofka milkiilaha. Bulaacadda gurigaaga 
ka soo baxaysa ka ilaali xididdada iyo waxyaalaha kale ee xidhi kara. Haddii 
aad doonaysid in laguu dayactiro bulaacaddaada, eeg Bogagga xayaysiinta 
qaybta "Plumbing and Sewer Cleaning". 

 
• Haddii ay dabayl culus jirto oo ay socon waayaan qaybaha wajiga lagu 

maydho iyo suuligu, waxaad u yeedhataa shaqaalaha qaabilsan dayactirka 
bulaacadaha ee "Seattle Public Utilities", waxaanad ka wacdaa (206)386-
1800. Shaqaalaha magaalada ayaa khadka weyn baadhi doonaa, kana saari 
doona waxyaalaha bulaacadda xidhay. Haddii ay dhibaatadu ka timid biyo 
roob weyn ka dhashay oo bulaacadda dhex maraya, waxay noqonaysaa in 
aad sugto illaa ay biyuhu yaraanayaan oo ay bulaacaddaadu caadiga ku soo 
noqonayso. 

 
Ka-hortagidda dhibaatooyinka caafimaad ee waaweyn ee ka iman kara 
bulaacadaha xidhmaya 

 
• Xidh dhammaan xoogga korontada, si aad ugaga hortagtid khatarta 

korontada  
• Carruurta iyo xayawaanka guri-joobta goobta ka kexee. 
• Si wanaagsan u nadiifi meelaha ay soo gaadhay bulaacadda soo butaacday. 

Isticmaal gacmo gashiga rabadhka ah iyo kiimikooyinka nadiifinta. 
• Iska xoor roogagga gidaar illaa gidaar googlan iyo dahaadhyada jilicdasan ee 

faddaroobay; dhammaan meelaha adag biyo kulul iyo saabbuun ku nadiifi, 
kaddibna ku dhaq kiimikooyinka nadiifinta; halka qaaddo ku dhex qas hal 
Gaaloon oo biyo ah.  

• Waxaad xog dheeraad ah ka heli kartaa qaybta caafimaadka ee " Public 
Health-Seattle iyo King County", waxaanad kala xidhiidhi kartaa taleefonka 
(206) 296-4932. 

 
Ka- hortagidda Dhibaatooyinka Biyo-saarista ee Xaafadda  

 
• Abid ha xidhin qayb welba oo ka tirsan hannaanka biyo-saarista 

magaalada.Bulaacadaha ha ku ridin caleemaha, xashiishka, jajabka qaruuradha 
ama waxyaalo kaleba. Meelaha kale ee hannaanka biyo shubka ha ku ridin 
waxyaalahaasi kor lagu soo sheegay. Sidaas oo la sameeyo waxaa ka iman kara 
daadad. 

• In hannaanka biyo shubka shaynaba lagu dhex rido waxay lid ku tahay sharciga. 
Si aad warbixin uga soo gudbisid waxyaalaha sida sharci darrada ah bulaacadaha 
iyo hannaanka biyo shubka loogu ridayo, soo wac (206) 684-7587. 

 
Gu'idda Korontada  
 

• Soo wac Khadka Gu'idda Kortontada ee Magaalada Seattle, taleefonka 
(206)684-7400, si aad u soo wargelisid dhammaan meelaha ay korontadu ka 
go'day ee la ogyahay. Haddii aan goobtaada la soo sheegin ina ogaysii.  

• Waxaad samaysataa sanduuga udiyaargarowga gu'itaanka xooga korontada, 
sida tooshashka  iyo beetariyadooda, faynuusyada, kibriidyada, waxyaalaha 



mugdiga ku dhex iftiima, saacadaha gacanta lagu buuxiyo, raadiyaha gacanta 
lagu qaato, iyo birta qasacadaha lagu furo ee gacanta iyo bustaha "mylar". 

• Isticmaal biyaha kulul ee kaydka ah. Haamaha biyaha kulul waxay intooda 
badan ay kulaylka sii hayn karaan illaa 24 saacadood. Wuxuu kaydkani ku 
noqon karaa meel aad biyaha cabbitaanka ka heshid marka ay xaaladda deg-
degga ahi jirto. 

• Waxaad barataa sida albaabka korontada ku shaqeeya ee geerashka aad 
gacanta ugu furi lahayd, haddii aad albaab noocaas oo kale ah aad leedahay. 

• Xadhkaha korontada ka saar qalabka korontada ee danqashada dhow. Dabka 
ka xidh qalabyada kala-duwan ee korontada si aad ugaga hortagtid khatarta 
dabka iyo si uusan qalabyada dhaawac u soo gaadhin. Si aad u ogaatid marka 
ay korontadu soo dhacdo, hal ama laba gulub daa iyaga oo uu khadkoodu 
shidanyahay. 

• Dhar badan ku labbiso si aad kulka jidkaaga u ilaashatid. Albaabada, 
daaqadaha iyo daahyada xidh, waxaanad dadda meesha dabka lagu shito si aad 
kulka ugu sii haysid. 

• Isticmaal tooshashka beetariga ku shaqeeya. Ha isticmaalin shumacyada, 
faynuusyada ama wax-kasta oo kale oo leh olol furan. 

• Isticmaal kululeeyayaasha hawada ee shidaalka ku-shaqeeya (tusaale, gaaska 
cad, propane, aalkolo) ee leh hawada ku filan si uusan ugaga dhalan naqaska 
dilaaga ah ee kaarboon-moono'oksaaydh. 

• Qaboojiyayaasha iyo qalabka barafka sameeya inta la karaya oo dhan ha loogu 
dadaalo si ay u xidhnaadaan si ay cuntadu ugu sii jirto iyada oo aan xumaan. 
Qaboojiyaha buuxa wuxuu kul ammaan ah uu sii yeelanayaa illaa lix saacadood 
oo dheeraad ah; baraf sameeyaha buuxa wuxuu kulkiisu uu ammaan sii 
ahaanayaa illaa laba maalmood oo dheeraad ah. Iska xoor cuntada aan 
ammaanka ahayn ee qaboojiyaha ku dhex jirta ee uu kulkeedu ka sareeyo 45 
0F. Haddii uu shaki ku galo, iska tuur. 

• Haddii mooteerada korontada dhaliya si khalddan loo- isticmaalo, waxay khatar 
ku noqon karaa isticmaalaha iyo shaqaalaha sooo celinta xoogga korontada ku 
hawlan. Qalabyadaada korontada toos ugu rakib xadhkaha ku tallaalan 
mooteerka korontada dhaliya; laakiin si toos ah ha isugu xidhin khadka 
korontada ee caadiga ah ee gurigaaga iyo mooteerka. Waxaad hubisaa in aad 
mooteerka korontada ku isticmaalaysid meel hawo ku- filan leh. 

• Marka uu xooga korontadu dib-u-soo noqdo, si tartiib tartiib ah u shid qalabka 
korontada. si kedis ah oo loo isticmaalo xoog koronto oo badan waxay dhaawici 
kartaa hannaanka korontada, taas oo sii dheerayn kartaa koronto la'aanta. 

 
Waddooyinka iyo Dhinacyada waddada ee la lugeeyo 

 
• Xilliyada ay dabayluhu jiraan waxaa dhici karta in ay calaamadaha tiraafiggu 

maroojismaan, oo ay jiha khalddan u jeedsadaan ama in uu xoogga korontadu ka 
go'o. Marka ayna calaamadaha Tiraafiggu shaqaynayn waxaad si weyn uga 
taxaddarta isgoysyada, waxaanad ka soo qaadda in meelo joogsi ay yihiin. 
Calaamada Tiraafiggu way dhici karaan. Si aad u soo wergelisid dhibaatooyin ka 
jira calaamadaha ee abuuri kara xaalado khatar ah iyo/ama marka ay jiraan 
xaalado lagu baahanyahay kantarool taraafig oo deg-deg ah, soo wac 911. Haddii 
kalena waxaad la xidhiidhi kartaa qaybta Tiraafigga ee Waaxda Gaadiidka ee 
Seattle, taleefonka (026)684-7508 ama gurmadka waqooyiga ee "Denny Way" 

• Waxaa dhinacyada waddooyinka ee la lugeeyo mas'uul ka ah qof leh hantida ku 
ah qof leh hantida ku dhaggan (la dariska ah). Dhinacyada waddada ee 
gurigaaga ama goobtaada meherada ag-marta ka ilaali in uusan baraf ku-
samaysmin iyo caleemaha dadka la siiban kara. 



• Haddii ayna gunta biyuhu kuu muuqan gaadhigaaga biyaha daadadka ha dhex-
marin-ma ogaan karaysid inta ay hoos u dheertahay gunta biyuhu, sidaas- 
awgeedna khatarbay noqon kartaa. Noocay doontaba ha noqote, haddii uu shaki 
dhinaca ammaankaaga ahi ku gelo gaadhigaaga ha dhex wadin goob uu daad ka 
jiro. Haddii aad doorbiddid in aad gaadhigaaga dhex marisid biyo ay guntoodu 
gaabantahay, gaadhiga oo and si daggan u kaxaysid waxay mootarka baabuurka 
kor ugaga haynaysaa biyaha duul- duullk ah.  

• Ka digtoonow barafka. Marka ay hawadu aad u qabowdahay, qaadhigaaga si 
daggan u wad, adiga oo ku xisaabtamaya in ay waddadu baraf yeelan karto, 
waxaanad ka taxaddartaa in ay masaafo ku- filan ay baabuurta u dhaxayso. 
Ceeryaanta ama xaaladaha jira waabariga waxay dhalin karaan baraf madow. 
Qaybaha waddooyinka ee hos mara meelaha hooska ah iyo dhulka taagga ah 
waxay yeelan karaan baraf iyada oo ayna qaybaha kale nadiif yihiin. 

• Qorshayaasha Barafka: Waxaad ogaataa qorshaha barafka ee goobtaada shaqo 
iyo dugsiga carrurtaada. Qoyskaaga qorshe u samee. Waxaad ogaataa waddada 
uu baskaagu marayo marka uu barafku jiro. 

• Marka ay duufaanada jiilaalku jiraan, gaadhigaaga kaxe keliya marka ay lagama- 
maarmaan tahay. Waxaad hubisaa in uu gaadhigaagu leeyahay lidka barafka, 
usha muraayadda hore masaxda, iyo shaagag wanaagsan ama silsiladaha 
baaburka dswada ee marka uu barafu jiro. Waa in aad gaadhigaa ku dhex 
wadatid majarafad iyo qalabyada kale ee la midka ah la iskaga xaadho. Waxaa 
kale oo aad gaadhigaaga ku dhex wadataa toosh, gacmo- gashi, koofiyad iyo 
kabaha buudhka; iyo weliba biyo iyo cunto, kuwaas oo ku anfacaya haddii aad 
dhexda ku xanibantid. Haddii ay qasab noqoto in aad gaadhigaaga isaga-tegtid, 
inta aad karaysid gaadhigaaga waddada ka Saar si markaa barafka lagu 
burburiyo oo loogu nadiifiyo cagafta barafka burburiya.  

• Waddooyinka waaweyn ee magaalada mara waxaa la burburiyaa marka hore, 
artoortii, waddooyinka kalena dgalinka- dambe. Waddooyinka aan muhiimka 
ahayn waxaa la nadiifiyaa kaddib marka la dhamaystiro nadiifinta waddooyinka 
waaweyn. Waxaa suurtagel ah in waddooyinka taagga ah la xidho. Adigaa habkaa 
waafajinaya waddada aad maraysid qorshayso. 

• Carruurtaada ha u oggolaan in ay waddada ku simbiriirixoodaan, xataa haddii ay 
waddadu xidhantahay, maadaama ay arrintaasi khatar noqon karto. Wac "Seattle 
Parks iyo Recreation", taleeefonka (206)684-4075, si aad u ogaatid in e la qaban 
doono ciyaaraha golfiga iyo simbiriirixashada. 

 
Dhulguurada  

 
• Si aad u soo wergelisid dhul- guur nafta khatar ku ah- hantidaada meeshaa ka 

rar oo soo wac 911. Si aad warbixin ugaga soo gudbisid dhul- guurka soo gaadha 
hantida sida gaarka ah loo leeyahay ee aan ammaanka dadweynaha halista ku 
ahayn, waxaad soo wacdaa Waaxda Qorshaynta iyo Horumarinta (DPD), 
taleefonka (206)684-8950, oo ah saacadaha shaqada. 

• Marka ay dhacdo in uu dhul-guurku hantidaada burbur u gaysto, kor-meeraha 
DPD ayaa marka loo sheego qiimayn ku-samayn kara khatarta iyo saamaynta uu 
dhul-guurku ku yeelan karo dhismayaasha aaggaas. Iyada oo dhinaca ammaanka 
laga eegayo, wuxuu kormeerku ku koobnaanayaa saacadaha maalinimada. 
Kormeerka socda awgeed waxaa hantidaada la saarayaa boodhka khatarta 
muujiya ee midabadda casaanka, huruudda ama akhtarka. 

• Macnaha casaanku wuxuu yahay hantida/ dhismaha oo uu burbur weyni soo 
gaadhay oo ay gelitaankeeda ama ku noolaanshaheedu uusan ammaan ahayn, 
sharci- darrana noqonayo.Markaa waxay noqonaysaa mas'uuliyad saaran qofka 



milkiilaha in uu u hoggaansanaado calaamadda la soo dhajiyay iyo in uu 
ishortaago gelitaanka dhismahaas.  

• Boodhka huruudda ahi wuxuu yahay in ay dhismaha waxyeelo soo gaadhay oo ay 
khatar noqonayso in dhismahaas lagu dhex noolaado. Boodhka huruudda ah 
wuxuu sida qaalibka ah tilmaamaa in isticmaalka dhismahaasi uu xadaysnaan 
doono-tusaale ahaan, habeenimadii oo aan dhismahaas la isticmaali karayn, ama 
qaybta ay waxyeeladu soo gaadhay ama waxyeelo khatar ugu jirta oo aan la 
isticmaalayn. 

• Boodhka akhtarku wuxuu tilmaamayaa in kasta oo ay dhismaha waqtigan 
xaadirka ah waxyeelo soo gaadhay, haddand waxaa ammaan ah in la sii dhex-
dagganaada.  

• Xaaladaha intooda badan, si loo beddelo heerka dhismaha astaanta la saaray, 
waxaad u baahan doontaa in aad shaqaalaysid injineer "geotechnical" iyo/ama 
mid dhismo (eeg Bogga xayaysiiska, qaybta "Engineers-Geotechnical-soils") si 
DPD loogu soo gudbiyo warbixin qeexaysa heerka ay dhantahay khatarta uu 
dhismahaasi leeyahay iyo dayactirka uu u baahanyahay. 

• Si la mid dhamman jawaabaha laga bixiyo xaaladaha ded-degga ah, qiimaynta 
hore ee la soo-bandhiggo waa mid uu nooceedu yahay mid bilow ah, markaa la 
helo warbixin faah-faahsan oo goobtaas u gaar ah ayaa go'aan dhab ah xaaladda 
laga gaadhayaa. 

 
Xidhiidhka xaaladaha deg-degga: 
 
Xaaladaha deg-degga ah nolosha khatarta gelinaya-911 
 
Xaaladaha deg-degga ee khasaaraha waddooyinka ee aan dadweynaha 
khatarta halista ku ahyn 
 
Waddada Dinaca Woqooyi ka-xiga Denny - (206) 684-7508 
Waddada Dinaca Koonfur ka-xiga Denny * - (206) 386-1218 
After hours* - (206) 386-1218 
Dhibaatooyinka Traafigga Baaqa/Calaamadda* - (206) 386-1206 
Gurmadka Biyo-shubka ama Bulaacadda* - (206) 386-1800 
Dhibaatooyinka Dab-daminta ama Adeegyada Biyaha* - (206) 386-1800 
Gu'itaanka Korontada* - (206) 684-7400 
Gurmadka Korontada - (206) 706-0051 
Laan-qayrta Cas* - (206) 323-2345 
(Gaboodka Gurmadka, caawimaad kale 
Xarunta Xogta Xaaladda Deg-degga 
 
Marka ay jiraan xaalado deg-deg ah oo cimilada la xidhiidha oo keenaya dhul-guur 
badan iyo/ama gu'itaanka biyaha, bulaacadda ama gu'itaanka korontada, magaaladu 
waxay bilaabaysaa taleefoon muwaadiniinta u-furan oo arrintaa ku-wajahan oo ah 
(206)684-3355. Shaqaalaha taleefonkan qabanaya waxay bixinayaan xogta ugu 
dambeeysa iyo jawaabaha la-xidhiidha xaaladaha deg-degga.  
 
* Taleefonada 24-saacadood 
 
Adeegga war-laliska ee Washington wuxuu u shaqaynayaa dadka dhagaha la' ama 
kuwa uu maqalku ku adagyahay keliya. Si aad adeeggan u heshid wac 711.  
 
Khayraadka Kale 
 



Dhul-guurka hantida sida gaarka ah loo leeyahay ee aan khatarta ku ahayn hantida 
dadweynaha; 
 
Xogta ku-saabsan guryaha ay DPD boodhka saartay-(206) 684- 8950 
 
Saacadaha shaqada ee dhismaha dayactirka lagu samaynayo-(206) 684- 8850 
 
Saacadaha shaqada ee uu dulsaarkoodu yaryahay -(206) 684- 0244 
 
Waxay diyaar u tahay dadka guryaha leh ee uu dakhligoodu8 meel hoose illaa 
dhexdhexaad uu yahay ee magaalada seattle ee loo samaynayo dayactirka guryaha 
ee shaqada sharciga, caafimaadka iyo ammaanka, isticmaalka firfircoon ee tamarta, 
iyo helitaanka sahlan. Guryuhu waa in ay noqdaan kuwo ay dhex-dagganyihiin dadka 
milkiilayaasha ah oo ka tirsan xadka magaalada Seattle.  
 
 
Xogta udiyaargarowga Xaaladda Deg-degga ah 
Saacadaha Shaqada- (206) 233-5076 


